
218 இ புலவர் கா. கோவிந்தன்

உடல் அழகை நினைவூட்டிற்று. இவ்வாறு எல்லா வற்றையும் இழந்து வாழ்வதினும் இறந்துவிடுவதே நலம் என நினைத்தாள். அந்நிலையில் மாலை இருள் மெல்லத் தலை காட்டிற்று. அது அவள் உள்ளம் அறிந்து அவள் உயிரைக் கவர்ந்து செல்ல வந்த காலன் போல் காட்சி அளித்தது. உடனே அவள் உள்ளத்தில் தோன்றிய அவ்வுணர்ச்சிகள் உரையாக வெளிப்பட்டன. வாய் விட்டுப் புலம்பினாள்.

தன் துயரத்திற்குத் தன் காதலன் ஒரு காரணம் என்றாலும், மாலை மறைய வரும் இரவே அதற்குச் சிறந்த காரணமாம். ஆதலின் அவ்விரவை வரவிட்டு ஒடி ஒளிந்து கொண்ட ஞாயிற்றின்பால் அவள் சினம் சென்றது. உடனே அதை நினைந்து, "நான் இருளோடு போராடி இன்னல் உறும்படி என்னை இங்கே தனியே விடுத்து மறைந்துவிட்ட ஞாயிறே! நீ அருளற்ற அறக்கொடியோன் ஆகுவை!” எனக் கூறிப் பழித்தாள். -

இவ்வாறு இனி ஏதும் செய்வது இயலாது என்ற செயலற்ற நிலை வந்தவுடனே, அவளுக்கு ஒரு துணிவு உண்டாயிற்று. இறந்து போவதற்கு மேலும் ஒரு இன்னாமை நமக்கு உண்டாகுமோ? உண்டாகாது என்ற எண்ணம் வர்வே, "கடல் சூழ்ந்த இப்பேருலகில் தன் காதலன் இல்லை என்றால் அதனால் வரும் கேடு என்ன? நான் இறந்து போவேன்! இறந்தால்தான் என்ன? இவ்வுலகப் பற்றோ பாசமோ இல்லாத அவ் வீட்டுலகத்தில் விரும்பும் இன்பங்கள் அனைத்தையும் வேண்டியவாறே பெற்று நுகர்ந்து பேரின்பம் பெறுவர் என்பது உண்மையாயின், நானும் அவ்வின்பத்தை

		 இப்பக்கம் கடைசியாக 22 பெப்பிரவரி 2018, 06:39 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

